
«Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության ոստիկանությանը գումար հատկացնելու մաuին» Հայաստանի Հանրապետության կառավարության որոշման նախագծի ընդունման վերաբերյալ
1. Ընթացիկ իրավիճակը և ակտի ընդունման անհրաժեշտությունը 

Պայմանավորված է 2021 թվականի հոկտեմբերի 17-ին  Հայաստանի Հանրապետության Շիրակի մարզի Գյումրի, Սյունիքի մարզի Գորիս, Մեղրի, Տեղ ու Տաթև, Տավուշի մարզի Դիլիջան համայնքներում  տեղական ինքնակառավարման մարմինների հերթական ընտրությունների կազմակերպման և անցկացման` քվեարկության օրվա, տեղի և ժամանակի մասին ընտրողների ծանուցագրերի պատրաստման, տպագրման եւ առաքման համար անհրաժեշտ ծախսերի կատարման  հանգամանքով։
ՀՀ ոստիկանության անձնագրային և վիզաների վարչության կողմից տրամադրված վերոհիշյալ ընտրություններին մասնակցող ընտրողների թիվը` ըստ 149 ընտրատեղամասերի կազմում է 165276 ընտրող: «Հայփոստ» ՓԲԸ-ի կողմից նշված ընտրությունների համար իրականացվող քվեարկության օրվա, տեղի և ժամանակի մասին ընտրողների ծանուցագրերի պատրաստման, տպագրման եւ առաքման համար ծախսերը, ըստ նորմատիվների, կազմում են 47․516,850 հազ. դրամ (165276 ընտրող x 287,5 դրամ՝ ըստ Հայաստանի Հանրապետության հանրային ծառայությունները կարգավորող հանձնաժողովի 31․03․2021թ․-ի «Հայփոստ» ՓԲԸ կողմից մատուցվող փոստային կապի ունիվերսալ ծառայությունների սակագները սահմանելու մասին N94-Ն որոշմամբ 2021 թվականի մայիսի 1-ից սահմանված սակագնի), ՀՀ ոստիկանության ՀՀ ոստիկանության անձնագրային և վիզաների վարչության կողմից ընտրողների ցուցակների տպագրման ծախսերը` 644․576,4 հազ. դրամ (165276 ընտրող x 3.9 դրամ), ընդամենը` 48․161,426 հազ. դրամ: 

ՀՀ 2021թ․ պետական բյուջեի մասին օրենքով ՀՀ ոստիկանությանը նշված ծախսերի գծով  միջոցներ նախատեսված չեն: 
2․ Կարգավորման նպատակը և բնույթը 

Տվյալ նախագծով նախատեսվում է՝ ՀՀ Շիրակի, Սյունիքի և Տավուշի մարզերի վեց համայնքներում տեղական ինքնակառավարման մարմինների հերթական ընտրությունների անցկացման ծախսերի կատարման համար ֆինանսական միջոցների ապահովում, ինչի համար «Տեղական ինքնակառավարման մարմինների ընտրությունների կազմակերպում» 11003 միջոցառման ընդհանուր ծախսերի անփոփոխության պայմաններում կատարվում է 48․161,426 հազ. դրամ գումարի առանձնացում ՀՀ ոստիկանությանը սահմանելով նրան որպես երկրորդ կատարող։
3․ Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ ոստիկանության կողմից։

4․ Ակնկալվող արդյունքը. 

Նախագծի ընդունմամբ կապահովվի 2021թ. հոկտեմբերի 17-ին  կայանալիք տեղական ինքնակառավարման մարմինների հերթական ընտրությունների կազմակերպման և անցկացման համար անհրաժեշտ ծախսերի իրականացումը:
5․ Կապը ռազմավարական փաստաթղթերի հետ

      Ռազմավարական փաստաթղթերից չի բխում։
                                                         ՀՀ  ՈՍՏԻԿԱՆՈՒԹՅՈՒՆ
